
Hasiera

Joan den mendearen azkeneko hamarka-
dan sortu zen KLASIKOAK izeneko bildu-
ma, pentsamenduaren historian garrantzia
eta eragina izan duten idazkiak euskaraz pa-
ratzeko asmoarekin. Gauzak izan diren be-
zala oroitaraztea komeni baita, uste dut
hona ekarri behar dudala gogora nola ibili
zen urte haietan euskaltzale bat bere indar
guztiekin holako asmo hau bultzatu nahian.
Euskal Herriko Unibertsitateko irakaslea
den Pedro Etxenike zientzialari ezaguna
izan zen ideiaren sortzailea, neurri handi
batean, oker ez banaiz. Eta horretarako be-
har ziren diru funtsak han-hemenka bila-
tzen saiatu zen, elkarte batzuk inplikatuz
proiektua aitzinat bulkatzeko. Hola sortu
zen KLASIKOAK elkartea. Elkarte Anoni-
mo gisa. Hasiera hartako jabeek holaxe par-
titu zuten jabegoa: % 45 BBV Fundazioak
(orain FBBVA) hartu zuen; beste horren-

beste hartu zuten Kutxek (Vitalek, BBK-k
eta Kutxak); geratzen den % 10a erdi bana
hartu zuten Deustuko Unibertsitateak eta
Euskal Herriko Unibertsitateak. Neurri ho-
rretan jarri zituzten mahai gainean behar zi-
ren sosak, eta ehuneko horietan segitu dute
urteetan zehar beren ekarpenak egiten.

Gaur egun hola dago Administrazio
Kontseilua osatua:
– FBBVA: Pedro Etxenike, Anjel Lertxundi

eta Gregorio Monreal
– BBK: Jon Mancisidor
– Kutxa: Jesus Mari Alkain
– Vital Kutxa: Antonio Rivera
– Deustuko Unibertsitatea: Rosa Miren Pa-

gola
– Euskal Herriko Unibertsitatea: Iñaki Goi-

rizelaia
– Neu naiz Kontseiluko presidentea. Eta

Andoni Unzalu elkarteko idazkaria.

Hasiera hartan helburu argiak zituen
bilduma horrek: ideien historia unibertsale-
an garrantzia izan duten lanak euskaraz jar-
tzea. Hala zioten estatutuek: argitaratu nahi
dira, zuzenean nahiz zeharka, liburu mota
guztiak, literaturakoak, artistikoak, pedago-
gikoak, zientzia mailakoak, profesionalak...
hots, mota guztietako jakintza zabaldu eta
hedatu nahi da, baina, batez ere, pentsa-
mendu unibertsalean erpina jo duten obra
klasikoak euskaraz jarri nahi dira.

Kontuan izanik zein zen (eta zein den)
gure hizkuntzaren egoera, proiektua bultza-
tzen zuten erakundeek bazekiten ongi zein
zen abiapuntua:

– ekimen pribatua izanik ere, gauza jaki-
na zen honekin ez zela dirurik irabazi-
ko, eta hor sartzen zen guztia liburuen
orrialdeek eramango zutela.

– salmenta ere aski mugatua izango zuen
bildumak. Ez zen egin nahi eguneko
produktu bat, baizik geroari begira,
urte luzeetarako, betiko ez bada, hor ge-
ratuko zen zerbait.

– utzi nahi zen hemengo liburutegi ga-
rrantzizko gehienetan bilduma bat, bes-
tela nekez aurkituko litzatekeena, modu
sistematiko batean.

– bilduma luzea zen. Ez zen mugarik ja-
rri, baina denen gogoan zen ehun obra-
tara, gutxienez, iritsi behar zela. Hortik
goiti.

– Aukera egitea ez zen lan erraza: bistan
da ez dela gauza bera 10 obra aukera-
tzea, edo 100 aukeratzea. Lehenbiziko
kasuan “diren guztiak badira” esango
genuke arazorik gabe, baina bigarrene-
an “ez dakigu diren guztiak hala diren,

edo badiren hor ageri ez diren beste ba-
tzuk ere kanpoan gelditu direnak”. Au-
kera egokia eta oreka ona mantentzea
zaildu egiten baita ikaragarri behin ko-
puru batetik pasatzen garenean. Kon-
tuan izan dezagun, gainera, hizkuntza
askok ez dutela holako bilduma bakar
eta sistematikorik, nahiz hemen argita-
ratu diren liburu hauek guztiak espai-
nolez, frantsesez, ingelesez edo alema-
nez ere aurkitzen ahal diren, jakina,
baina argitaletxe desberdinetan argita-
ratuak.

– Holako proiektu batek azpiegitura in-
dartsuak behar ditu, batez ere itzulpena
jatorrian idatzitako hizkuntzatik egin
nahi bada. Itzultzaile asko behar ditu,
hauek ere orekatuak euskalkiei dagokie-
nez. Itzultzaile desberdinak nahi ziren,
horrek bilduma aberastuko zuelakoan,
baina gero batasuna eman behar zi-
tzaion lan horri, esku desberdinek egin-
dako lana, neurri batean bederen, bide
bakarrera bil zedin. Lan horren ardura
izan zuen hasierako urte haietan Xabier
Mendiguren Bereziartu idazleak. Aldi
hartan, bildumaren zuzendaritza Ando-
ni Iriondo irakaslearen esku egon zen.

Emaitza

Orain, urteak pasatu ondoren esaten
ahal da emaitzak onak izan direla oro har.
Eta onak izan dira arrazoi askogatik. Bate-
tik, 100 baino obra gehiago publikatu dira
euskaraz. Ahalegin handia da hori, meritu
handikoa. Hemen daude pentsalari klasiko
zaharrak eta berriak, hemen daude bilduak
gure gizarteko pentsamoldean pisu berezia

Senez 32

izan duten pentsalari gehienak: S. Agustin
S, Aristoteles, M. Azpilkueta, R. Barthes,
C. Beccaria, H. Bergson, G. Berkeley, E.
Bloch, L. Bloomfield, Boezio, E. Burke, A.
Camus, E. Cassirer, N. Chomsky, Condor-
cet, B. Croce, A. C. Crombie, D´Alembert,
Ch. Darwin, R. Descartes, F. Diderot, W.
Dilthey, E. Durkheim, J. Eckhart, B. Rus-
sell, J. G. Frazer, S. Freud, E. Fromm, M.
Foucoult, G. W. F. Hegel, M. Heidegger, J.
G. Herder, Herodoto, T. Hobbes, W. Hum-
boldt, D. Hume, W. James, K. Jung, I.
Kant, J. M. Keynes, S. Kierkegaard, G. W.
Leibniz, G. E. Lessing, C. Lévi-Strauss,
Loiolako Ignazio, J. Locke, Lukrezio,
Mošeh Ben Maimon (Maimonides), K.
Marx, J. S. Mill, M. Montaigne, Montes-
quieu, T. Moro, F. Nietzsche, J. Ortega y
Gasset, R. Otto, Ch. S. Peirce, J. Piaget,
Platon, Plutarko, K. Popper, Presokratikoak
(Anaxagoras, Anaximandro, Anaximenes,
Apoloniako Diogenes, Demokrito, Eleako
Zenon, Enpedokles, Heraklito, Kolofoneko
Xenofanes, Krotonako Alkmeon, Leuzipo,
Meliso, Miletoko Tales, Parmenides eta Pi-
tagoras), Priestley, D. Ricardo, Erasmo Ro-
tterdamegoa, J. J. Rousseau, G. Santayana,
F. Saussure, A. Schopenhauer, J. A. Schum-
peter, Seneka, Shaftesbury, B. Spinoza, Ta-
zito P. K., J. Tauler, A. Tocqueville, Tomas
Akinokoa, A. Toynbee, Tuzidides, Uharte
Donibanekoa J., M. Unamuno, F. Vitoria,
Vitruvio, Voltaire, Volney.

Hauen guztien lanak argitaratu dira
KLASIKOAK bilduman, eta horri esker
euskaltzale guztien eskura daude orain: oro-
tara, 102 liburu, aukeratu egileak baino
gehiago, ikusten denez, kasu batzuetan egi-
le beraren liburu bat baino gehiago itzuli
baita. Hor daude zinez klasiko-klasikotzat

jotzen diren guztiak (Aristoteles, Platon edo
Plutarko bezalakoak), baina horien ondoan
daude Montesquieu edo Montaigne bezala-
koak ere. Edo Spinoza, Piaget eta Chosmky.
Gutxitan aurkituko du irakurle batek ho-
rrenbeste izen handi bilduma berean para-
tuak. Alde horretatik esaten ahal da, ho-
rrenbestez, hasierako asmo haiek behar
bezala bete direla. Hauek izanik itzulitako
lanak, gaineratu nahi nuke lan bakoitzak es-
pezialista batek egindako sarrera ere badue-
la, azkeneko urteetan eranskin gisa argitara-
tzen dena. Hor ageri da nor den egilea, eta
zer garrantzi duen lan horrek pentsamen-
duaren historian.

Hau bezalako proiektu batean autoreen
arteko aukera egokia egin behar da (hori,
bide batez, hartarako espresuki izendatutako
akademia talde batek egin zuen), baina gero
lan hori euskaratu egin behar da, eta ardura
hau itzultzaileek dute, jakina. Itzultzaileek
huts eginez gero, proiektua geratua egongo
litzateke. Aitortu behar da batzuetan zinez-
ko zailtasunak gertatu direla itzultzaileak
aurkitzeko orduan, kontu hauetan, euskara-
rekin zerikusia duten beste hainbestetan be-
zala, eskaera beti handiago izaten baita es-
kaintza baino. Haien lana kontuan izan
gabe, bilduma honek ezingo luke aitzinat
egin. Itzultzaile anitz dira urte hauetan zehar
proiektuan inplikatuak izan direnak. Anitz
eta anitz lekutakoak. Hona hemen itzultzai-
leen izenak: Agirrebaltzategi, J. Aguirre, J.
Alonso, P. Altuna, M. Amas, Amuriza, P.
Apalategi, X. Arregi, A. Arrieta Urtizberea,
I. Arrigain, B. Bakaikoa, Biguri, C. Bustu-
ria, Charriton, J. Eizagirre, Elexpuru, E.
Etxeberria, A. Gabikagojeaskoa, A. Garika-
no, J. Garzia, Gil Bera, X. Insausti Ugarriza,
I. Iñurrieta, S. Iruretagoiena, P. Iztueta, Kal-

Pentsamenduaren Klasikoak euskaraz

09 Salaburu.XP7  12/11/07  17:26  Página 159



160

zada, Kintana, I. Laka, C. Lasa Otxoteko, J.
M. Lekuona, J. A. Letamendia, I. Mendigu-
ren, X. Mendiguren Bereziartu, F. Mendiza-
bal, J. M. Mendizabal, H. Monreal, K. Mo-
rales Belda, Naberan, L. Ohiartzabal, B.
Oyharçabal, J. J. Pujana, J. Sudupe, I. Un-
zurrunzaga, I. Uribarri, B. Urkizu, I. Usa-
biaga, P. Zabaleta. Itzulpen hauen artean ba-
dira batzuk bereziki aipagarriak direnak.
Leialtasunak ez dit uzten inor ere besteen
gainetik gailentzen, inork ere ez dezan pen-
tsa apalesten dudala, baina gure artetik joa-
na denez gero, Patxi Altunak egindako Loio-
lako Inazioren Gogo jardunen itzulpena
nabarmendu nahi dut hemen, ez bakarrik
itzulpen aparta delako (kontuan izanik, gai-
nera, lan hau hainbeste bider itzulia izan zela
lehenagotik), baizik hauxe izan zelako Altu-
nak egin zuen azken lan luzea. Horrek me-
rezi du aipamentxo labur hau.

Baina ez da izan aski lana itzultzea. Lana
itzuli behar da, bai, baina itzultzailearen gi-
belean beti izan da haren lana berriz ere iku-
si duen berrikuslea. Eta itzultzailearen eta
berrikuslearen arteko eztabaidatik sortu da
azkenean inprentara eraman den produk-
tua. Normala da, hala ere, eta hori edonork
pentsatuko du, izenak bi sailetan (itzultzai-
leen eta berrikusleen sailetan) errepikatzea,
ez baita horrenbeste jenderik ere gure arte-
an lan hau garantiarekin egin dezakeenik.
Berrikusle lanetan ibili dira honako hauek
guztiak: Amuriza, Andonegi, X. Apaolaza,
M. Aristegi, X. Arregi, J. Arrieta, L. Arrieta
Zubillaga, E. Artamendi, X. Artiagoitia, L.
Auzmendi, S. Ayestaran, M. Azkarate, J.
Azurmendi, M. Azurmendi, B. Bakaikoa,
A. Eguskitza, Epaltza, Esnal, J. A. Etxeza-
rreta, A. Gabikagojeaskoa, A. Ibarra, M.
Iñigo, J. Ituarte, P. Iztueta, Kalzada, A. Ka-

rrera, Kintana, C. Lasa, X. Mendiguren, F.
Mendizabal, B. Montorio, J. M. Mujika, J.
A. Mujika, Naberan, L. Ohiartzabal, Or-
pustan, B. Oyharçabal, M. Plazaola Rezola,
I. Sarasola, P. Uribarren, I. Uribarri, J.
Urrutikoetxea, X. Usabiaga.

Lanak, itzulpenak, itzulpen ikusleak.
Horiek aipatu ditut. Hitzaurregile asko
izan ditugu lan erraldoi hau aurrera atera-
tzen lagundu digutenak. Hauek guztiak:
Francisco Abad, Javier Aguirre, Jesus Altu-
na, Xabier Andonegi, Jokin Apalategi, Ja-
vier Apaolaza, Jose Ramon Arana, Pedro
Arrarás, José Arregi, Joseba Arregi, Jesús
Maria Arrojeria, José Atienza, Joxe Azur-
mendi, Mikel Azurmendi, Ignacio Berdu-
go, Gaston Buatxidze, Juan Calatrava, To-
más Calvo Martínez, Vicotoria Camps,
Carreras Ares JJ, Demetrio Castro, Carmen
Codoñer, Concha Cogolludo, María del
Carmen Dolby Múgica, Claude-Gilbert
Dubois, Javier Echeverria, Pello Esnal, José
María Floristán, Enrique Freijo Balsebre,
Luis Garagalza, Agustín García Calvo, Mi-
lagros García Crespo, Carlos García Gual,
Eduardo Gil Bera, Helmut Gipper, Angel
Gonzalez, Julio Gorricho, Christopher Ho-
okway, Nathan Houser, Otfried Höffe, Pe-
llo Huizi, Andoni Ibarra, Carmen Iglesias,
Xabier Insausti, José Jimenez Blanco, Jur-
gen Krün Klaus, Axel Leionjvud, Arturo
Leyte, Alfonso López Quintas, Ernesto
Martínez de Guereñu, Concha Martínez
Martorell, Carlos Mellizo, Clemens Menze,
David Miller, Juan J. Moralejo, Gregorio
Monreal, Haritz Monreal, Anthony Pag-
den, Francisco Rico, Xabier Ripalda, Wol-
fang Rod, Frithof Rodi, Fernando Rodrí-
guez, Shaloom Rosenberg, Jaime de Salas,
Andrés Sanchez Pascual, Fernando Savater,

John Skorupski, Alfredo Tamayo, Esther
Torrego, Manuel Tuñón de Lara, Burkhard
Tuschling, José María Valverde, Manuel
Vázquez García, Vincenzo Vitiello, Karl
Wolff.

Ikusten denez, KLASIKOAK kalean jar-
tzea lan kolektibo handi baten ondorioa da,
hola bakarrik paratzen ahal baita hain opa-
roa den lana denen eskura. Gero, liburu
hauek liburutegietara doaz, eta bakarkako
harpidedunen etxeetara, prezio eskuragarri
batean. Ez da harritzekoa, hortaz, gutun ba-
tean Gerald Holton Harvardeko irakasleak
esaten ziguna: “I’m really impressed by the
project Klasikoak...”. Gerald Holton da
gaur egun zientziaren historia kontuetan
munduan den espezialista handienetakoa,
handiena ez bada.

Hau guztia dela eta, gure ustez, KLASI-
KOAK bildumak ere bere bidea egin du
euskararen batasuna indartzen, hainbeste
arlotako gaiak ukitu baititu, prosa filosofiko
eta zientifikoa garatzen lagundu baitu, eta
saiakera arloari bulkaldi ederra eman baitio.
Sailkapen bat arloka egin nahi izanez gero,
hola banatuko genituzke lanak:

Filosofia % 48
Soziologia % 14
Psikologia % 4
Biologia % 1
Zuzenbidea % 3
Antropologia % 6
Historia % 4
Ekonomia % 4
Hizkuntzalaritza % 6
Erlijioa % 6

Eta jatorrizko hizkuntzak hartzen badi-
tugu kontuan, hizkuntza hauetatik itzuli
izan dira lanak:

Alemana % 17
Daniera % 2
Gaztelania % 6
Frantses % 26
Greziera % 8
Ingelesa % 26
Italiera % 2
Latina % 13

Horrek guztiak esan nahi du KLASI-
KOAK bildumari esker denon eskura, batez
ere unibertsitateko ikasle eta irakasleen es-
kura, jarri ditugula material berriak, aldi be-
rean maila horretako hiztegia aberastuz.
Gainera, hau guztia hobeki zabaltzeko as-
moz, CD bat ere atera zen, non biltzen bai-
tira bilduma honetan argitara emandako le-
henbiziko 50 liburuak.

Orain dela urte batzuk elkartearen Ad-
ministrazio Kontseiluak beste urrats bat
eman zuen, eta erabaki zuen lan hauek web
orri batean esekitzea, jende guztiari irekian
eskainiz. Holaxe daude, dohain, denen es-
kuetara Word eta pdf formatuetan. Hola ja-
rri genuen sarean euskal liburutegi elektro-
niko handienetako bat. Egia esan, hau
bulkatu genuenean uste genuen jendeak
noizbehinka word euskarrian dauden libu-
ruak hartuko zituela, batez ere hasieran, no-
bedade kontua zelakoan. Baina aitortu be-
har dugu jendearen erantzunak ezustean
harrapatu gaituela hiru arrazoirengatik: ba-
tetik, jendeak nahiago du pdf formatua au-
keratu; bigarrenik, ez da izan inondik ere
nobedade kontua, jendeak gero eta gehiago
hartzen baititu lanak saretik; azkenik, kopu-
ruak harritu gaitu. Hau da azaldu nahi du-
dana pixka bat ondoren.

Hasteko, milaka lagun dira webgunean
sartzen direnak. Ez bakarrik behako bat

Analak eta Historiak Tazito 1869 3150
Arkitekturaz Vitrubio 732 2053
Arrazoimen hutsaren kritiak Kant I. 651 2157
Askatasunaz, Emakumeen mendekotasuna
eta Sozialismoari buruzko kapituluak Stuart Mill John 556 1974
Bizitzaren laburtasunaz Seneka 663 1904
Entseiuak I Montaigne M. 550 2268
Entseiuak II Montaigne M. 659 2268
Entseiuak III Montaigne M. 713 2268
Eromenaren laudorioa Rotterdamgo Erasmo 763 3815
Espezieen jatorriaz Darwin Charles 3346 7813
Eutifron, Eutidemo, eta Gorgias Platon 451 3136
Filosofo presokratikoak Presokratikoak 595 1282
Gauzen izaeraz Lukrezio 1408 2833
Giza ezagutzari buruzko ikerketa Hume David 573 3680
Gobernu zibilari buruzko bigarren tratatua Locke John 286 587
Metafisika Aristoteles 546 10862
Nikomakorentzako Etika Aristoteles 588 13972
San Agustinen hainbat idazlan San Agustin 515 6753
Zientzietarako argimenen azterketa Donibaneko Uharte 1404 1009

16868 73784

ematera, baizik han dauden gauzak kontsul-
tatzera. Beraz, hemen kontatu ditugu egi -
azko kontsultak egiten dituztenak (hau no-
labait ere neurtu baldin badaiteke) eta
kopuruari dagokionez webgunean sartzen
dena behin bakarrik kontatzen dugu, orri
bati baino gehiagori behatzen badio ere.
Eta, gainera, beti dira begirale desberdinak,
errepikatzen direnak ez baititugu kontuan
hartu. Lehenbiziko urtean 40.000 liburu
inguru eskuratu ziren saretik. 2006an, biga-
rren urtean, 81.230 liburu eskuratu ziren.
Hirugarren urtean, 2007an 13.518 liburu
otsailaren 7a baino lehenago (360tik gora
eguneko, kontuan hartuz garaia ere ez dela
egokiena). Beraz, harrigarria da ikustea gero
eta gehiago kontsultatzen direla liburuak,
eta saretik hartu.

Asko da hori? Gutxi da? Gure ustez,
asko, eta urtez urte gehiago. Ez dugu ideia-
rik ere zergatik gertatzen den hau, baina

esan daiteke harrera handia izan dutela li-
buruek. Adibidez, 2006an Historiaren az-
terketa II liburua (Toynbee) 5.048 aldiz ko-
piatu zen, eta Espezieen jatorria (Darwin)
3.346 aldiz. Liburu hau bera 2007ko lehen
37 egunetan 662 aldiz kopiatu zen. Kopu-
ru hauek aski handiak dira, argi ikusten
baita, gainera, biltze hau ez dela batere ar-
bitrarioa: ez da kontua sarean den guztia
kopiatzen dela, aukera garbiak egiten baiti-
ra. Adibidez, betiere 2006an, Estetika bre-
biarioa (Croce), 17 aldiz bakarrik kopiatu
zen.

Datu hauek konpara daitezke gaztela-
niaz dagoen beste liburutegi elektroniko ba-
tekin, “Cervantes virtual” izenekoarekin. Ez
da esan beharrik gaztelaniaz mintzo dire-
nak, munduan zehar, milioika eta milioika
kontatzen direla. Hona hemen, pare-parean
jarriak liburu berberak euskaraz eta gaztela-
niaz (2006):

Donibaneko Uharteren liburua kendu-
rik (hau gehiago eskuratu baita euskaraz
gaztelaniaz baino) gainerako guztietan nor-
mala da, eta esperatzekoa, gaztelaniaz ani-
tzez ere gehiago kopiatzea liburu hauek eus-
karaz baino. Dena den, irakurlea berehala
konturatzen denez, desberdintasunak ez
dira hain nabariak: Darwin 3.346 aldiz eus-
karaz eta halako bi baino zerbait gehiago
gaztelaniaz. Hori oso gutxi da, hiztunen ko-
puruak elkarren artean erkatzen baldin ba-
ditugu. Jakina: bi gauza erakusten du ho-
nek. Edo gaztelaniaz oso kontsulta gutxi
egiten dira, eta datu hauek ez dira batere
adierazgarriak, edo euskaraz sekulako arra-
kasta “elektronikoa” du liburutegi honek.

Ikusten denez, proiektu honek lana es-
katzen du, baina dirua ere behar du aurrera
egiteko. Elkarteko kideek jarri dituzte behar
diren baliabideak, nahiz bi urtez Espainiako
Gobernuak ere lagundu duen, bere aurre-
kontuetan proiektuarekin aitzinat egiteko
diru kopuru bat berezi duenean. Azkeneko
aldiz, 2007ko aurrekontuetan, hain zuzen
ere.

Hau izan da orain arte KLASIKOAK
bildumak euskaltzaleei eskaini dien lana.
Orain XX. mendeko klasiko batzuk euska-
ratzen ari da, mende horren ondarea biltzea
baita fase honetan markatu duen helburua.
Hau da hurrengo urteetan esku artean izan-
go duen lana. Euskara, jalgi hadi mundurat!

A propósito de la Colección “Pentsamenduaren Klasikoak”

KLASIKOAK es una sociedad anónima participada por
la Fundación BBVA, la BBK, la Kutxa, la Vital, y las
Universidades del País Vasco y de Deusto. Tiene como
objetivo publicar en lengua vasca los textos clásicos del
pensamiento universal que más influencia han tenido
en nuestra civilización. A partir de su creación se han
publicado 202 obras, traducidas todas ellas del idioma
original en que fueron escritas. Abarcan diversas ramas
del saber (filosofía, psicología, sociología, biología, de-
recho, antropología, historia, economía, lingüística, re-
ligión, etc.) dando lugar a una excepcional colección de
la que carecen muchos idiomas.

La publicación de esas obras, después de una selec-
ción previa realizada por un comité académico, ha su-
puesto un esfuerzo de coordinación notable, que se ha
sumado a un esfuerzo económico innegable: ha habido
que organizar el trabajo de decenas de traductores, de
correctores (puesto que las traducciones tienen un do-
ble sistema de control), de autores que han preparado
las introducciones, etc. La publicación de estas obras ha
contribuido a la estandarización del idioma, y su difu-
sión a través de Internet (todas ellas están disponibles
en la red) ha sido mucho mayor de lo que cabía esperar.

À propos de la Collection “Pentsamenduaren
Klasikoak”

KLASIKOAK est une société anonyme formée par la
Fondation BBVA, la BBK, la Caja Vital et les Univer-
sités du Pays Basque et de Deusto. Son objet est la pu-
blication en langue basque des textes classiques de la
pensée universelle qui ont le plus influencé notre civi-
lisation. Depuis sa création, le nombre d’ouvrages
publiés  est de 202, tous ont été traduits de la langue
originale dans laquelle ils ont été écrits. Ils touchent des
matières différentes telles que la philosophie, la psy cho -
logie, la sociologie, la biologie, le droit, l’anthro po -
logie, l’histoire, l’économie, la linguistique, la religion,
etc., conformant ainsi une collection excep tionnelle
que beaucoup de langues ne possèdent pas.

La publication de ces œuvres, après une sélection
préalable réalisée par un comité académique, est le
fruit d’un travail de coordination extraordinaire au-
quel il faut ajouter un effort économique indéniable :
il a fallu organiser le travail de dizaines de traduc-
teurs, de correcteurs (car les traductions sont sou-
mises à un double système de contrôle), d’auteurs qui
ont rédigé les introductions, etc. La publication de
ces œuvres a contribué à la standardisation de la
langue et sa diffusion à travers Internet (elles sont
toutes disponibles dans le réseau) a dépassé toutes les
prévisions.

On the “Classics of Thought” Collection

KLASIKOAK [CLASSICS] is an a non-profit corpo-
ration which enjoys the support of the BBVA Foun-
dation, the BBK, Kutxa, La Vital, the University of
the Basque Country and the University of Deusto. Its
purpose is to publish in Basque the classic texts of
universal thought that have had the greatest influence
on our civilization. Since its creation, 202 works have
been published, all translated from the language in
which they were originally written. They cover differ-
ent branches of knowledge (philosophy, psychology,
sociology, biology, law, anthropology, history, eco-
nomics, linguistics, religion, etc.), forming an excep-
tional collection whose type is unknown in many
other languages.

The publication of these works, which were se-
lected by an academic committee, came about
through exceptional collaboration in conjunction
with an undeniable economic effort: the work had to
be organized with dozens of translators and editors
(thus the works have a double system of control), and
with the authors who wrote the introductions, etc.
The publication of these works has contributed to the
standardization of the Basque language, and their dif-
fusion through internet (they are all available online)
has been much greater than expected.

